
ՀՀ կառավարության որոշման նախագծի


2024թ. օգոստոսի 2-ին և 3-ին ՀՀ Տավուշի մարզ կատարած այցի շրջանակներում ՀՀ վարչապետի կողմից ներկայացված՝ Տավուշի մարզպետի աշխատակազմի 2023 թվականի գործունեության արդյունքների վերաբերյալ 2024 թվականի օգոստոսի 15-ի NՎ/87-2024 արձանագրության (այսուհետ՝ Արձանագրություն, պատճենը կցվում է) 8-րդ կետի 8․5 ենթակետով Տավուշի մարզպետին առաջարկվել է Իջևան համայնքի ղեկավարի հետ համատեղ քննարկել Քարահան գետի վրա լողավազանի կառուցման համար 300-400 քմ մակերեսով տարածք հատկացնելու հնարավորության հարցը։
ՀՀ շրջակա միջավայրի նախարարը գրությամբ ՀՀ տարածքային կառավարման և ենթակառուցվածքների նախարարություն է ներկայացրել «Հայանտառ» պետական ոչ առևտրային կազմակերպության սեփականություն հանդիսացող` Տավուշի մարզ, համայնք Իջևան, գյուղ Աճարկուտ, 1-ին փողոց, 5-րդ հասցեում գտնվող 11-008-0002-0015 կադաստրային ծածկագրով, 0․143 հա մակերեսով անշարժ գույքից առանձնացված, Տավուշի մարզ, համայնք Իջևան, գյուղ Աճարկուտ, 4-րդ փողոց, 10/3 հասցեում գտնվող 0․02929 հա մակերեսով հողամասը (այսուհետ՝ Գույք) Հայաստանի Հանրապետությանը նվիրաբերելու վերաբերյալ «Հայանտառ» պետական ոչ առևտրային կազմակերպության խորհրդի 2025թ․ հունիսի 17-ի թիվ 3 որոշումը՝ Գույքը ՀՀ Տավուշի մարզի Իջևան համայնքին նվիրաբերելու գործընթացը կազմակերպելու նպատակով։
Հիմք ընդունելով «Հայանտառ» պետական ոչ առևտրային կազմակերպության խորհրդի 2025թ․ հունիսի 17-ի թիվ 3 որոշումը, ինչպես նաև Արձանագրության 8-րդ կետի 8․5 ենթակետը՝ ՀՀ ՏԿԵՆ պետական գույքի կառավարման կոմիտեի կողմից մշակվել է «Որպես նվիրաբերություն գույք ընդունելու, ամրացնելու և գույք նվիրաբերելու մասին» ՀՀ կառավարության որոշման նախագիծը, համաձայն որի՝ նախատեսվում է ընդունել Գույքի նվիրատվությունը Հայաստանի Հանրապետությանը, Գույքն ամրացնել Կոմիտեին և նվիրաբերել Իջևան համայնքին՝ լողավազան կառուցելու նպատակով։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Հայաստանի Հանրապետության Տավուշի մարզ, համայնք Իջևան, գյուղ Աճարկուտ, 4-րդ փողոց, 10/3 հասցեում գտնվող, 0.02929 հեկտար մակերեսով հողամասը ՀՀ Տավուշի մարզի Իջևան համայնքին նվիրաբերելը բխում է ՀՀ կառավարության 2021-2026թթ. ծրագրի պահանջներից։

